
ᑐᓂᐅᑕᐅᔪᑦ 
 
ᓄᓇᕗᒻᒥᑦ ᓂᕐᔪᑎᓂᒃ ᐊᐅᓚᑦᑎᔨᒃᑯᑦ 
 
ᐱᔾᔪᑎᒋᑉᓗᒋᑦ ᐅᑯᐊ 
 

ᑐᑭᓯᐅᒪᔾᔪᑏᑦ:       ᐃᓱᒪᓕᐅᕆᓂᖅ: X 
 
ᐱᔾᔪᑕᐅᔪᖅ: ᓄᓇᕗᒻᒥ ᓇᓄᕐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ 
 
ᖃᓄᐃᖓᓂᖓ:   
• ᓄᓇᕗᑦ ᒫᓐᓇᐅᔪᖅ ᐊᐅᓚᑦᑎᓂᕐᒨᓂᕆᔭᖓ ᓇᓄᕐᓄᑦ ᐊᐅᓚᑕᐅᔪᖅ ᖃᑉᓯᑲᓪᓚᖕᓄᑦ 

ᑐᑭᓯᐅᒪᖃᑎᒌᖕᓂᕐᒧᑦ ᑎᑎᖅᑲᓄᑦ (MOUs) 2004-ᒥᑦ ᑕᐃᒪᙳᖅᑎᑕᐅᓚᐅᖅᑐᑦ 
ᐊᑎᓕᐅᖅᑕᐅᑉᓗᑎᒡᓗ ᐆᒻᒪᔪᓕᕆᔨᐊᓛᓄᑦ ᐊᒪᓗ ᐆᒪᔪᓕᕆᔨᕐᔪᐊᓄᑦ.   

• ᐋᕿᐅᒪᓂᖏᑦ MOUs ᐱᔭᐅᓚᐅᖅᑐᖅ ᓄᓇᑦᑎᐊᕐᒥᑦ ᐊᒪᓗ ᒫᓐᓇᓵᖑᓂᖅᐹᖑᔫᒐᓗᐊᖅ 
ᑎᑎᖅᑲᓕᐊᖑᓚᐅᖅᑐᖅ ᑕᐃᒪᙵᑦ ᓄᓇᕗᖃᓕᕐᒪᑦ ᐃᓚᖏᑦ ᑕᑯᒃᓴᐅᓂᖃᙱᑦᑐᑦ 
ᐱᔭᕆᐊᖃᕐᓂᐅᔪᓂᒃ NLCA-ᒥᑦ. 

• MOU-ᑦ 7-ᓄᑦ ᐅᑭᐅᓄᑦ ᕿᒥᕐᕈᔭᐅᔪᖕᓇᕐᓂᖃᖅᑐᑦ ᓅᑕᐅᓚᐅᖅᑐᖅ 2012-ᒥᑦ.  MOUs 
ᐊᑐᖅᑕᐅᔪᖕᓇᕋᓗᐊᖅᑎᓪᓗᒋᑦ ᓱᓕ, ᐊᕙᑎᓕᕆᔨᒃᑯᑦ (DoE) ᕿᒥᕐᕈᔭᐅᓂᐅᑉ ᐊᓯᖏᓐᓂᑦ MOUs 
ᐱᑕᖃᕆᐊᖃᕋᓱᒋᔭᖓᑦ.   

• ᐱᓕᕆᐊᕆᓂᐊᕐᓗᒋᑦ ᐊᓯᐊᖑᕆᐊᖃᖅᑐᑦ NLCA ᐱᔾᔪᑎᒋᑉᓗᒍ ᐊᒪᓗ ᐱᓕᕆᐊᕆᓗᒋᑦ 
ᓄᓇᓕᖕᒥᑦ ᐃᓱᒫᓘᑕᐅᔪᑦ ᓇᓄᐃᑦ ᐊᐅᓚᑕᐅᓂᖏᑦᑕ ᒥᒃᓵᓄᑦ, ᐊᖏᓂᖅᓴᐅᔪᒥᒃ ᐊᑐᕆᐊᖃᕐᓂᖅ 
ᖃᐅᔨᔭᐅᓚᐅᖅᑐᖅ. 

 
ᒫᓐᓇᐅᔪᖅ ᖃᓄᐃᖓᓂᖓ  
• ᐊᕙᑎᓕᕆᔨᒃᑯᑦ ᐱᓕᕆᖃᑎᖃᓚᐅᖅᑐᑦ ᐱᓕᕆᖃᑎᒋᔭᖏᓐᓂᑦ ᐊᐅᓚᑦᑎᖃᑕᐅᓂᕐᒥᒃ 

ᓴᖅᑭᑦᑎᓂᕐᒧᑦ ᐆᒃᑐᕋᐅᑎᒥᒃ ᓇᓄᐃᑦ ᒥᒃᓵᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ.  

• 2013 ᐱᒋᐊᓵᖅᑎᓪᓗᒍ ᐱᓕᕆᐊᖃᕐᓂᐊᖅᑐᓂᒃ ᓴᖅᑭᑦᑎᓚᐅᖅᑐᑦ ᐱᓕᕆᔨᐅᔪᓂᒃ NWMB-
ᑯᓐᓂᑦ, ᑐᙵᕕᒃᑯᓐᓂᑦ, ᐊᕙᑎᓕᕆᔨᒃᑯᓐᓂᑦ ᐊᒪᓗ ᐃᒃᓯᕙᐅᑕᐃᑦ ᑐᒡᓕᖏᓪᓗ ᐱᖓᓲᔪᓂᑦ 
ᐆᒪᔪᓕᕆᔨᕐᔪᐊᑯᓐᓂᙶᖅᑐᓂᒃ.  

• ᐱᓕᕆᐊᖃᕐᓂᐊᖅᑐᑦ ᐱᓕᕆᐊᒃᓴᖅᑖᖅᑎᑕᐅᓚᖅᑐᑦ ᓴᖅᑭᑦᑎᓂᕐᒧᑦ ᐊᒪᓗ 
ᐅᖃᖃᑎᖃᑦᑕᐅᑎᓂᖃᕐᓗᑎᒃ ᐱᔾᔪᑎᒋᓗᒍ ᓄᑖᒥᒃ ᓇᓄᐃᑦ ᒥᒃᓵᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ 
ᑐᓂᐅᑎᒋᓂᐊᕐᓗᒍ NWMB-ᑯᓐᓄᑦ. 

• ᐱᓕᕆᐊᖃᕐᓂᐊᖅᑐᑦ ᓴᖅᑭᑦᑎᓚᐅᖅᑐᑦ ᐆᒃᑐᕋᐅᑎᒥᒃ ᓇᓄᐃᑦ ᒥᒃᓵᓄᑦ ᐊᐅᓚᑦᑎᓂᕐᒧᑦ 
ᐸᕐᓇᐅᑎᒥᒃ 2013-ᒥᑦ ᐊᒪᓗ ᐅᖃᖃᑎᖃᑦᑕᐅᑎᓂᖅ ᐱᐊᓂᒃᖢᓂ ᑕᒪᐃᓄᓗᒃᑖᖅ ᓄᓇᕗᒻᒥ 
ᓄᓇᓕᐅᔪᓂᒃ 2014 ᐱᒋᐊᓵᖅᑎᓪᓗᒍ.   

• ᓄᓇᓕᖕᒥᑦ ᐅᖃᖃᑎᖃᑦᑕᐅᑎᓂᕐᓂᑦ ᐃᓚᐅᓚᐅᖅᑐᑦ ᑭᒡᒐᖅᑐᐃᔪᑦ ᐊᐅᓚᑦᑎᓂᖃᖃᑕᐅᔪᓂᒃ 
ᐃᖏᕐᕋᔭᖃᑕᐅᔪᑦ ᓄᓇᕗᑦ ᐱᖓᓱᓄᑦ ᐊᕕᒃᑐᖅᓯᒪᔪᖏᓐᓄᑦ ᐊᒪᓗ ᒪᕐᕈᐃᖅᖢᑎᒃ ᐊᑐᓂ 
ᓄᓇᓕᖕᓂᑦ ᑲᑎᒪᑎᑦᑎᓂᖃᖅᖢᑎᒃ, ᐱᖃᑖ ᐆᒪᔪᓕᕆᔨᐊᓛᒃᑯᓐᓂᑦ ᐱᖃᑖᓗ ᐃᓄᓗᒃᑖᓂᒃ. 

• ᑲᑎᒪᓂᕐᒥᑦ ᐅᖃᐅᓯᐅᓚᐅᖅᑐᑦ ᑎᑎᕋᖅᑕᐅᓚᐅᖅᑐᑦ ᐊᒪᓗ ᐊᑐᖅᑕᐅᑉᓗᑎᒃ ᐋᕿᒋᐊᖅᓯᓂᕐᒧᑦ 
ᐆᒃᑐᕋᐅᑎᒥᒃ ᐊᔾᔨᒋᓕᖁᑉᓗᒍ ᓄᓇᓕᖕᒥᑦ ᐱᔭᐅᔪᓂᒃ.   

• ᑭᖑᓂᐊᒍᑦ ᐱᓕᕆᐊᖑᓂᐊᖅᑐᓂᑦ ᐃᓚᐅᔪᑦ ᓄᓇᕗᑦ ᐱᖓᓱᓂᒃ ᐊᕕᒃᑐᖅᓯᒪᔪᖏᓐᓂᑦ ᑲᑎᒪᓃᑦ 
ᕿᒥᕐᕈᓗᒃᑖᕐᓂᖃᓚᐅᖅᑐᑦ ᐆᒃᑐᕋᐅᑎᒥᒃ ᐃᓚᐅᑉᓗᑎᒃ ᐊᑐᓂ ᐆᒪᔪᓕᕆᔨᐊᓛᒃᑯᑦ ᐊᒪᓗ 
ᐱᓕᕆᐊᖃᕐᓂᐊᖅᑐᑦ ᑭᖑᓪᓕᖅᐹᒃᑰᖓᓕᖅᑎᓐᓂᕐᒧᑦ ᐆᒃᑐᕋᐅᑎ ᐃᓕᑕᖅᓯᓂᒃᑯᑦ 
ᐱᓕᕆᐊᖑᙱᑦᑐᓂᒃ ᓱᓕ ᐃᓱᒫᓘᑎᓂᒃ ᐊᒪᓗ ᐅᖃᐅᓯᖃᖅᖢᑎᒃ ᐋᕿᒋᐊᖅᓯᓂᐅᔪᖕᓇᖅᑐᓂᒃ. 

• ᐊᕕᒃᑐᖅᓯᒪᔪᓂᑦ ᑲᑎᒪᓃᑦ ᐃᓚᐅᑉᓗᑎᒃ ᓄᓇᓕᖕᒥᐅᓂᒃ ᐅᖃᖃᑎᖃᕐᓃᑦ ᑐᓂᓯᓂᖃᓚᐅᖅᑐᑦ 
ᓈᒻᒪᒃᑐᓂᒃ ᐱᔭᐅᔪᓂᒃ ᐊᒪᓗ ᖃᓄᐃᓕᐅᕆᐊᖃᕐᓂᕐᒧᑦ ᐱᐊᓂᖕᓂᐊᕐᓗᒍ ᑭᖑᓪᓕᖅᐹᒃᑯᑦ 
ᐆᒃᑐᕋᐅᑎ. 

• ᓄᑖᕐᒥᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒦᑐᑦ ᐊᒥᓱᐃᑦ ᐃᓚᒋᔭᐅᔪᑦ ᓄᑕᐅᖏᑦᑐᓂᒃ MOUs-ᓃᑐᓂᒃ 
ᑭᓯᐊᓂ ᖃᓄᐃᖓᓕᖅᑎᑦᑎᓂᐅᔪᑦ ᐊᓯᐊᖑᖅᑐᓂᑦ ᖃᐅᔨᓴᐃᓂᒃᑯᑦ ᐊᑐᖅᑕᐅᔪᓂᑦ ᐊᒪᓗ 
ᐅᖃᖅᓯᒪᓃᑦ ᐊᓯᐊᖑᖅᑐᓂᑦ, ᐊᒪᓗ ᐃᓚᐅᖃᑕᐅᖕᒥᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒪᓗ 
ᐃᓄᐃᑦ ᑕᐅᑐᒐᖓᑦ ᐊᐅᓚᑦᑎᓂᖅ, ᖃᐅᔨᓴᐃᓂᖅ, ᐊᒪᓗ ᑐᕌᒐᕆᔭᐅᔪᑦ ᐊᒪᓗ 
ᐊᑐᖅᑕᐅᓂᐊᖅᑐᑦ ᐊᐅᓚᑦᑎᓂᕐᒧᑦ ᓇᓄᐃᑦ ᒥᒃᓵᓄᑦ ᐱᔾᔪᑎᒋᑉᓗᒋᑦ. 

 
ᐅᖃᖃᑎᖃᑦᑕᐅᑎᓃᑦ: 
• ᓇᐃᓈᖅᓯᒪᔪᑦ ᐅᖃᖃᑎᖃᑦᑕᐅᑎᓃᑦ ᒥᒃᓵᓄᑦ ᐃᓚᐅᔪᑦ ᐊᑉᓯᒪᔪᒃᑯᑦ ᑎᑎᖅᑲᒥᑦ. 

• ᓄᓇᓕᖕᒥᑦ ᐅᖃᖃᑎᖃᑦᑕᐅᑎᓂᖃᓚᐅᖅᑐᑦ ᑕᒪᐃᓂᓗᒃᑖᑦ ᓄᓇᕗᑦ ᓄᓇᓕᖏᓐᓂᑦ 
ᕕᕗᐊᕆᒥᑦ ᐄᐳᕆᒧᑦ 2014-ᒥᑦ. 

• ᐊᕕᒃᑐᖅᓯᒪᔪᓂᑦ ᑲᑎᒪᑎᑦᑎᓂᐅᓚᐅᖅᑐᑦ ᔫᓂᒥᑦ ᔪᓚᐃᒧᑦ 2014-ᒥᑦ. 

• ᐊᔾᔨᒃᑲᓐᓂᖏᑦ ᐆᒃᑐᕋᐅᑎᐅᑉ ᐊᐅᓚᑦᑎᓂᕐᒧᑦ ᐸᕐᓇᐅᑎᒧᑦ ᒪᓂᒪᓚᐅᖅᑐᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᒃᑯᑦ ᐃᓚᐅᑉᓗᑎᒃ ᐃᓄᐃᑦ ᐅᖃᕈᒪᔭᖏᓐᓄᑦ ᑕᑕᑎᒐᒃᓴᐃᑦ. 

• ᐊᓕᓚᔫᑉᓗᑎᒃ ᐊᔾᔨᖏᑦ ᐆᒃᑐᕋᐅᑎᐅᑉ ᐊᒪᓗ ᐃᓄᐃᑦ ᐅᖃᖅᑕᖏᓐᓄᑦ ᑕᑕᑎᖅᓯᒪᔪᑦ 
ᒪᓂᒪᓚᐅᕐᒥᔪᑦ ᓂᕐᔪᓯᕆᔨᒃᑯᑦ ᐱᓕᕆᕝᕕᖏᓐᓂᑦ. 

• ᓇᐃᓈᖅᓯᒪᔪᑦ ᐅᖃᖃᑎᖃᑦᑕᐅᑎᓂᕐᒧᑦ ᑕᒪᓗᒃᑖᒥᒃ ᐊᑐᓂ ᑲᑎᒪᓃᑦ ᐊᒪᓗ 
ᐃᓕᑕᖅᓯᒪᑉᓗᑎᒃ ᐱᔾᔪᑕᐅᔪᓂᒃ ᐱᓕᕆᐊᖑᓚᐅᖅᑐᑦ ᐆᒃᑐᕋᐅᑎᒧᑦ ᐸᕐᓇᐅᑎᒥᑦ. 

• ᑲᑎᒪᓃᑦ ᒥᒃᓵᓄᑦ ᑎᑎᖅᑲᐃᑦ ᒪᓂᒪᖕᒥᔪᑦ ᑭᓯᐊᓂ 100-ᖏᓐᓃᑐᓂᒃ ᒪᒃᐱᖅᑐᒐᖃᖅᑐᑦ 
ᐊᒪᓗ ᑐᓂᐅᑕᐅᓚᐅᖏᖢᑎᒃ. 

 

ᐃᒪᓐᓈᖅᑑᑏᑦ 
ᐊᕙᑎᓕᕆᔨᒃᑯᑦ ᑐᒃᓯᕋᖅᑐᑦ NWMB-ᑯᓐᓄᑦ ᓈᒻᒪᒋᔭᐅᖁᑉᓗᒍ ᐃᓚᓕᐅᑎᓯᒪᔪᖅ ᓇᓄᐃᑦ ᒥᒃᓵᓄᑦ 
ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ.  

